
	1.Նախագծի 1-ին հոդվածով լրացվող 2-րդ պարբերությամբ առաջարկվող կարգավորման համաձայն՝ Այն հողամասերը, որոնց նկատմամբ սահմանված մասնավորեցման արգելքի հիմքում ընկած չեն սույն հոդվածով նախատեսված սահմանափակումները, ենթակա են մասնավորեցման ընդհանուր հիմունքներով՝ առանց նախկինում պետական  սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին Կառավարության համապատասխան որոշումներում փոփոխություն կատարելու:
Հիշյալ դրույթի ուսումնասիրությունից պարզ է դառնում, որ կարգավորմամբ առաջարկվում է Հողային օրենսգրքի (այսուհետ՝ Օրենսգիք) 60-րդ հոդվածով նախատեսված սահմանափակումների ցանկից դուրս, այլ սահմանափակումներով պայմանավորված ոչ մասնավորեցման ենթակա հողամասերը նույնպես մասնավորեցնել Օրենսգրքի 63-րդ հոդվածով սահմանված ընդհանուր հիմունքներով:
Այս առումով հայտնում ենք, որ Նախագծով առաջարկվող դրույթը իրավական որոշակիության տեսանկյունից խնդրահարույց է, մասնավորապես Նախագծով և Նախագծին կից ներկայացված հիմնավորմամբ (այսուհետ՝ Հիմնավորում) բավարար չափով պարզաբանված չէ, թե Օրենսգրքի 60-րդ հոդվածով նախատեսված մասնավորեցման սահմանափակումների ցանկից դուրս, ուրիշ ինչ սահմանափակումներով պայմանավորված հողամասերը (ոչ մասնավորեցման ենթակա) կարող են մասնավորեցվել ընդհանուր հիմունքներով, ուստի կարգավորման որոշակիությունը ապահովելու նպատակով գտնում ենք, որ Նախագծով անհրաժեշտ է հստակեցնել, թե կոնկրետ ինչ հիմքերով պայմանավորված մասնավորեցման արգելք ունեցող հողամասերը կարող են մասնավորեցվել ընդհանուր հիմունքներով:
	Չի ընդունվել:
1. Օրենսգրքի 63-րդ հոդվածով  սահմանված է, որ պետության և համայնքների սեփականության հողամասերն օտարվում են օրենսդրությամբ չարգելված նպատակներով օգտագործելու համար, ինչպես նաև կարգավորված են հողամասերի օտարման եղանակները:
Նախագծով առաջարկվող կարգավորումների հիմնական խնդիրն է՝ մասնավորեցման արգելքի հիմքում 60-րդ հոդվածով նախատեսված սահմանափակումների ցանկից դուրս եկած հողերի մասնավորեցումն է, ինչը վերաբերելի չէ այլ սահմանափակումներով պայմանավորված ոչ մասնավորեցման ենթակա հողամասերի մասնավորեցմանը:
Միաժամանակ, վերը նշվածի առնչությամբ, արժանահավատ է փաստել, որ Հողային օրենսգրքով, բացի 60-րդ հոդվածով սահմանված հողամասերից,  նախատեսված չեն այլ հիմքերով պայմանավորված մասնավորեցման արգելք ունեցող հողամասեր, որոնք կարող են ընդհանուր հիմունքներով մասնավորեցվել: 



	2.Նախագծի 3-րդ մասի համաձայն՝ Մասնավորեցման նպատակով, քաղաքաշինական և հողաշինարարական փաստաթղթերով նախատեսված հողամասերը, նպատակային կամ գործառնական նշանակության փոփոխման արդյունքում, դուրս են հանվում սույն հոդվածով սահմանված սահմանափակումների ցանկից՝ համայնքի ղեկավարի որոշմամբ:
Այս կապակցությամբ հայտնում ենք, որ Նախագծով առաջարկվող փոփոխությունները ընդունվելու դեպքում խնդրո առարկա հողամասերը օրենքի ուժով արդեն իսկ դուրս կմնան Օրենսգրքի 60-րդ հոդվածով սահմանված սահմանափակումների ցանկից և նշված հողամասերի տնօրինման իրավունքը կանցնի համայնքին, իսկ համայնքի կողմից հողամասերը տնօրինելու իրավական ընթացակարգերը սահմանված են այլ իրավական ակտերով։
Այս համատեքստում հարկ ենք համարում անդրադառնալ համայնքի սեփականություն հանդիսացող գույքն օգտագործման տրամադրելու կամ օտարելու մասին օրենսդրական կարագավորումներին, մասնավորապես «Տեղական ինքնակառավարման մասին» օրենքի 18-րդ հոդվածի 1-ին մասի 21-րդ կետին որի համաձայն՝ համայնքի ավագանին՝ համայնքի ղեկավարի առաջարկությամբ որոշում է կայացնում համայնքի սեփականություն հանդիսացող գույքն օգտագործման տրամադրելու կամ օտարելու մասին (ներառյալ՝ «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագրով նախատեսված դեպքերում, բացառությամբ այլ նորմատիվ իրավական ակտերով սահմանված դեպքերի), որում պետք է նշվեն օգտագործման տրամադրման կամ օտարման եղանակը, ժամկետները, նպատակը, օգտագործման տրամադրման դեպքում` օգտագործման ժամկետը և վճարի չափը, ուղղակի վաճառքի դեպքում` վաճառքի գինը, իսկ հրապարակային սակարկությունների դեպքում` մեկնարկային գինը: Համայնքի սեփականություն հանդիսացող հողամասն օտարելու դեպքում համայնքի ավագանու որոշման մեջ պետք է նշվեն նաև հողամասի գտնվելու վայրը, ծածկագիրը, մակերեսը, նպատակային նշանակությունը, հողատեսքը, գործառնական նշանակությունը.


	Ընդունվել է ի գիտություն:
2. Նախագծի հիմնական նպատակն է, խնդրո առարկա հանդիսացող հողամասերը օրենքի ուժով հանել Հողային օրենսգրքի 60-րդ հոդվածով սահմանված սահմանափակումների ցանկից և նշված հողամասերի տնօրինման իրավունքը վերապահել տեղական ինքնակառավարման մարմիններին։ 
Այս կարգավորումների սահմանման հիմնական իմաստը կայանում է նրանում, ինչպես օրենսդրական կարգավորումների, այնպես էլ իրավակիրառական պրակտիկայի տեսանկյունից, նախկինում պետական  սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին Կառավարության համապատասխան որոշումներում մասնավորեցման ոչ ենթակա հողամասերի մասով ընդունվում էին առանձին որոշումներ, կամ հիմնական որոշումներում կատարվում էին փոփոխություններ կամ լրացումներ։ Գործող սահմանադրաիրավական կարգավորումների համատեքստում, մասնավորապես՝ Սահմանադրության 6-րդ հոդվածով սահմանված օրինականության սկզբունքի պահպանման տեսանկյունից, առաջին հերթին անհրաժեշտ է լիազորող նորմի սահմանում, որի հիման վրա, պետական կառավարման և տեղական ինքնակառավարման մարմինները լիազորված լինեն կատարելու այդ մասով որևէ գործողություն։ 

	Վերոնշյալից զատ հարկ է նկատի ունենալ, որ Նախագծով առաջարկվող հիշյալ կարգավորումը ընդունվելու դեպքում համապատասխան փոփոխություններ կատարելու անհրաժեշտություն կառաջանա նաև «Տեղական ինքնակառավարման մասին» Հայաստանի Հանրապետության օրենքի և մի շարք այլ իրավական ակտերի համապատասխան դրույթներում։

	Նախագիծը իր կարգավորման առարկայի և շրջանակի իմաստով վերաբերելի չէ «Տեղական ինքնակառավարման մասին»  օրենքին: Մեջբերված օրենքը սահմանել է տեղական ինքնակառավարման մարմինների լիազորությունները պետական և համայնքային սեփականություն հանդիսացող հողերի կառավարման գործընթացներում, հետևաբար, այն առանձնահատկությունը, որը Նախագծով նախատեսվում է կարգավորել, Նախագծի ընդունման արդյունքում հնարավոր է կիրարկել գործող «Տեղական ինքնակառավարման մասին» կարգավորումների շրջանակում, հետևաբար լրացուցիչ փոփոխություն կամ լրացում կատարելու անհրաժեշտությունը այդ օրենքում բացակայում է։
Միաժամանակ, հիմնավորման 2-րդ կետով սահմանված է, որ Նախագծի ընդունման և օրենքով սահմանված ժամկետներում ուժի մեջ մտնելու արդյունքում, անհրաժեշտություն կառաջանա փոփոխություններ և լրացումներ կատարել նաև Կառավարության այն որոշումներում, որոնցով սահմանվում են հողերի նպատակային նշանակության փոփոխման և հողերի օգտագործման ժամանակավոր սխեմաներ կազմման ընթացակարգերը։


	Բացի այդ, անհրաժեշտ է հստակ նշել, որ օրենսգրքի 60-րդ հոդվածի կոնկրետ որ մասում է նախատեսվում կատարել համապատասխան լրացումները:


	Ընդունվել է:
Նախագիծը խմբագրվել է:

	 2. Շրջակա միջավայրի նախարարություն

	23.05.2025թ.

	
	N 1/02.6/5846-2025

	Նախագծի վերաբերյալ առարկություններ և առաջարկություններ չունի։

	Ընդունվել է ի գիտություն:

	3. Էկոնոմիկայի նախարարություն
	22.05.2025թ.

	
	N 01/11316-2025

	Նախագծի վերաբերյալ ՀՀ էկոնոմիկայի նախարարությունն իր լիազորությունների շրջանակներում դիտողություններ և առաջարկություններ չունի։

	Ընդունվել է ի գիտություն:


	4. Կրթության, գիտության, մշակույթի և սպորտի նախարարություն
	20.05.2025թ.

	
	N 27/20.1/15623-2025

	Նախագծի վերնագրում՝ «լրացում» բառը փոխարինել «լրացումներ» բառով:
Նախագծի 1-ի հոդվածի 3-րդ պարբերության վեջում դնել վերջակետ կետադրական նշանը:
Միաժամանակ տեղեկացնում եմ, որ Նախարարությունը 21.04.2025 թվականի N 01/20.1/12028-2025 գրությամբ Նախագծի վերաբերյալ արդեն իսկ ներկայացրել էր իր դիտարկումները՝ մասնավորապես  պատմության և մշակույթի անշարժ հուշարձանների տարածքների հողերի ռիսկերի վերաբերյալ, որոնք պետության կողմից համայնքներին որպես չմասնավորեցվող հողամասեր են փոխանցվում:

	Ընդունվել է:
Նախագիծը խմբագրվել է:

	5. Բարձր տեխնոլոգիական արդյունաբերության նախարարություն 
	22.05.2025թ.

	
	N 01/17.1/4216-2025

	Ուսումնասիրելով նախագիծը, տեղեկացնում եմ, որ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակում  առաջարկություններ և դիտողություններ չունի։


	Ընդունվել է ի գիտություն:


	6. Ֆինանսների նախարարություն
	06.06.2025թ.

	
	N 01/11-1/12458-2025

	Ուսումնասիրել է Նախագիծը և հայտնում է, որ դիտողություններ և առաջարկություններ չունի:

	Ընդունվել է ի գիտություն:



	7. Կադաստրի կոմիտե
	23.05.2025թ.

	
	N ՍԹ/10269-2025

	[bookmark: _Hlk201675014]Հաշվի առնելով Նախագծից բխող կարգավորումները, ինչպես նաև ՀՀ հողային օրենսգրքի 87-րդ հոդվածի 2-րդ մասի պահանջները՝ Արգելվում է օտարել պետական և համայնքային սեփականություն հանդիսացող այն շենքերը կամ շինությունները, որոնք կառուցված են սույն օրենսգրքի 60-րդ հոդվածով սահմանված հողամասերում: Նման շենքերը կամ շինությունները կարող են տրամադրվել օգտագործման կամ կառուցապատման իրավունքով: Սույն կետով սահմանված շենքերը և շինությունները կարող են օտարվել միայն համապատասխան հողամասի նպատակային նշանակությունը սահմանված կարգով փոփոխելուց հետո՝ սույն հոդվածի 1-ին կետով սահմանված նորմերի պահպանմամբ:», անհրաժեշտ է համապատասխան փոփոխություններ նախատեսել նաև ՀՀ հողային օրենսգրքի 87-րդ հոդվածի 2-րդ մասի 2-րդ չհամարակալված պարբերությունում, մասնավորապես հողամասի նպատակային նշանակության փոփոխությունից զատ՝ նախատեսել նաև գործառնական նշանակության փոփոխություն:
Միաժամանակ առաջարկում ենք Նախագծի հիմնավորումները լրամշակել՝ դրանք համապատասխանեցնելով Նախագծով նախատեսված կարգավորումներին:

	Ընդունվել է:
Նախագիծը խմբագրվել է՝ Օրենսգրքի 87-րդ հոդվածի 2-րդ մասի 2-րդ մասում նախատեսվել է նաև գործառնական նշանակության փոփոխությունը:

	8. Քաղաքաշինության կոմիտե
	23.05.2025թ.

	
	N 01/18/8188-2025

	 Նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:


	Ընդունվել է ի գիտություն:

	Տարածքային զարգացման և շրջակա միջավայրի հարցերի վարչություն
	

	
	

	1. Նախագծով նախատեսվում է Հայաստանի Հանրապետության հողային օրենսգրքի (այսուհետ՝ գործող օրենսգիրք) 60-րդ հոդվածը լրացնել նոր կարգավորումներով, և նախագծի 1-ին հոդվածի 2-րդ մասով սահմանվում է, որ «Այն հողամասերը, որոնց նկատմամբ սահմանված մասնավորեցման արգելքի հիմքում ընկած չեն սույն հոդվածով նախատեսված սահմանափակումները, ենթակա են մասնավորեցման ընդհանուր հիմունքներով՝ առանց նախկինում պետական  սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին Կառավարության համապատասխան որոշումներում փոփոխություն կատարելու»: Մինչդեռ, նախագծի հիմնավորմամբ նշված կարգավորմանը որևէ անդրադարձ կատարված չէ: Այս առումով հարկ է նկատի ունենալ «Նորմատիվ իրավական ակտերի մասին» օրենքի 6-րդ հոդվածի 5-րդ մասը, որի համաձայն՝ «նորմատիվ  իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը»: Ուստի, գտնում ենք, որ նախագծով ներկայացված նշված կարգավորումը հիմնավորման կարիք ունի:
	Ընդունվել է:
Հիմնավորումը լրամշակվել է:


	1. Նախագծի 1-ին հոդվածի 3-րդ մասով սահմանվում է, որ «Մասնավորեցման նպատակով, քաղաքաշինական և հողաշինարարական փաստաթղթերով նախատեսված հողամասերը, նպատակային կամ գործառնական նշանակության փոփոխման արդյունքում, դուրս են հանվում սույն հոդվածով սահմանված սահմանափակումների ցանկից՝ համայնքի ղեկավարի որոշմամբ»: Ներկայացված դրույթից պարզ է դառնում, որ համայնքի ղեկավարին վերապահվում է բացառիկ լիազորություն հողամասերը սահմանափակումների ցանկից դուրս հանելու որոշում կայացնելու համար: Մինչդեռ, հարկ է նշել, որ գործող օրենսգրքի 60-րդ հոդվածով սահմանված հողամասերի սահմանափակումները հիմնականում պայմանավորված են հողամասերի նպատակային և գործառնական (հողատեսք) նշանակություններով և համաձայն «Քաղաքաշինության մասին» օրենքի 14.3-րդ հոդվածի 5-դ մասի՝ «Համայնքի քաղաքաշինական ծրագրային փաստաթղթերը (այդ թվում` վերջիններիս կազմում մշակվող` հողամասերի նպատակային նշանակության փոփոխությունները և նախագծման առաջադրանքը) համայնքի ղեկավարի ներկայացմամբ հաստատում է համայնքի ավագանին»: Այսինքն՝ գործող օրենսդրությամբ սահմանված կարգով հողամասերի նպատակային նշանակության փոփոխության մասին որոշում ընդունելը վերապահված է համայնքի ավագանուն և նախագծով համայնքի ղեկավարին վերապահված լիազորությունը (իր որոշմամբ հողամասերը սահմանափակումների ցանկից հանելու) գտնում ենք, որ խնդրահարույց է և լրացուցիչ պարզաբանման և վերանայման կարիք ունի:
	Ընդունվել  է ի գիտություն:
Նախագիծը խմբագրվել է:
Նախագծով լրացումներ կատարելու հնարավորությունն ինքնին չի ենթադրում, որ համայնքի ղեկավարին հնարավորություն է տրվում սոսկ այդ հնարավորությունն ամրագրող դրույթին հղում տալով միանձնյա ցանկացած բովանդակությամբ որոշում ընդունելու:
Որևէ որոշման հիմքում ընկած է գործող օրենսդրությամբ սահմանաված՝ համայնքի ավագանու որոշմամբ արդեն իսկ ընդունված համայնքի քաղաքաշինական և հողաշինարարական փաստաթղթերով նախատեսված հողամասերի նպատակային կամ գործառնական նշանակության փոփոխությունները և այդ փոփոխությունների արդյունքում Հողային օրենսգրքի 60-րդ հոդվածով սահմանված սահմանափակումների ցանկից հանվելը: 


	1. Նախագծի հիմնավորման մեջ նշվում է, որ «նախագծի ընդունման և օրենքով սահմանված ժամկետներում ուժի մեջ մտնելու արդյունքում, անհրաժեշտություն կառաջանա փոփոխություններ և լրացումներ կատարել նաև Կառավարության այն որոշումներում, որոնցով սահմանվում են հողերի նպատակային նշանակության փոփոխման և հողերի օգտագործման ժամանակավոր սխեմաներ կազմման ընթացակարգերը»։ Մինչդեռ, նախագծով սահմանված չէ համապատասխան դրույթ՝ նախագծից բխող ենթաօրենսդրական իրավական ակտ ընդունելու մասին: Այս առումով հարկ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետը, համաձայն որի՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` (...) ենթաօրենսդրական նորմատիվ իրավական ակտի ընդունման նախատեսվող ժամկետը»:

	Ընդունվել է: 
Նախագիծը լրամշակվել է



